
Charucharya

சாருசர்யா

ஶ்ரீஸத்³கு³ருசரணாரவிந்தா³ப்⁴யாம் நம: ॥
ஜாட்³யம் து⁴நோதி ஜக³தாம் ஶுப⁴மாதநோதி

சேத: ப்ரஸாத³யதி மோஹமபாகரோதி ।
ப்ரஜ்ஞாம் த³தா³தி ஜநிம்ரு’த்யுப⁴யம் நிஹந்தி

கிம் கிம் ந ஸாத⁴யதி ஸத்³கு³ருஸேவநம் ந: ॥ 1॥
வல்கு³ஸ்மிதத்³யுதிமுகே²ந்து³ஸுதா⁴ரஸார்த்³ர-
வாசா வஶீக்ரு’தபு³த⁴ப்ரவரஸ்துதாய ।

ஶ்ரீசந்த்³ரஶேக²ரயதீந்த்³ரகு³ரூத்தமாய
ஸத்த்வைகதாநஹ்ரு’த³யாய நம: பரஸ்மை ॥ 2॥

வாசஸ்பதி: ப்ரத²மவாசி கணாத³ஶாஸ்த்ர-
நிஷ்ணாததீ⁴ருப⁴யதந்த்ரரஹஸ்யவேத்தா ।

ஸ்வாயத்தஸாங்க்²யவிவ்ரு’தி: கவிஸார்வபௌ⁴ம:
ஶ்ரீசந்த்³ரஶேக²ரகு³ருர்ஜயதாத்³த⁴ரித்ர்யாம் ॥ 3॥

விஶ்வப்ரஸித்³த⁴விபு³தா⁴க்³ர்யகுலப்ரஸூதே:
ப்ராதீ⁴தஸர்வநிக³மாக³மஸாரவேத்து: ।

ஶ்ரீசந்த்³ரஶேக²ரகு³ரோர்தி³நசாருசர்யா
த்³ரு’ஷ்டஶ்ருதார்த²விதி³தாமிஹ வர்ணயாமி ॥ 4॥

அநாத்³யவித்³யாகலுஷீக்ரு’தாநாம்
விசிந்வதாம் ப்ராக்ஸுக்ரு’தேந ஶாந்திம் ।

ய: ப்ராது³ராஸீந்மநஸ: ப்ரஸாத:³
குதூஹலாத்தம் விநிவேத³யாம: ॥ 5॥

துங்கா³தடே துங்க³தரங்க³மாலா-
ஸம்ப்லாவிதாநோகஹராஜிரம்யே ।

அத்³ராக்ஷ்ம கௌஸும்ப⁴படீம் வஸாநம்

சாருசர்யா

ருத்³ராக்ஷமாலாபரிஶோபி⁴கண்ட²ம் ॥ 6॥
ப⁴ஸ்மத்ரிபுண்ட்³ரோஜ்ஜ்வலபா⁴லதே³ஶம்

சிந்முத்³ரயாலங்க்ரு’தபாணிபத்³மம் ।
மந்த³ஸ்மிதோதா³ரமுக²ம் ஸ்வகீய -

தேஜோபி⁴ராவர்ஜிதலோகநேத்ரம் ॥ 7॥
பூ⁴தேஷு பஞ்சஸ்வநுபூ⁴யமாந-
கு³ணாநவித்³யாகலிதாந்விபா⁴வ்ய ।

உதா³ஸிதாரம் விஷயேஷு தத்த்வ-

மாத்மாநமாத்மந்யவலோகயந்தம் ॥ 8॥
த³யார்த்³ரமந்த:கரணம் ஸ்வகீய-
மாலோகமாத்ரேண நிவேத³யந்தம் ।

காமாதி³ஷட்³வர்க³ஜயப்ரமோத³-
ஸுதா⁴ரஸாஸ்வாத³நநிர்விகாரம் ॥ 9॥

து³ர்த³ர்ஶரூபம் து³ரிதாநுஷங்கை³-
ருபாஸ்யமாநம் ஸுக்ரு’தாந்தரங்கை:³ ।

நிதாந்தஸந்தோஷப்⁴ரு’த³ந்தரங்க³ம்
மைத்ர்யாதி³சேத:பரிகர்மஸித்³த⁴ம் ॥ 10॥

ப்ரணம்ய ப⁴க்த்யா யதிபுங்க³வஸ்ய
பாதா³ம்பு³ஜாதம் ஸுக்ரு’தைகலப்⁴யம் ।

தத்³த³ர்ஶநைரேவ க்ரு’தார்த²பா⁴வ -

மாஸ்வாத்³ய ஸம்மோத³முபேயுஷோ ந: ॥ 11॥
நிஸர்க³வாத்ஸல்யமநோஹரேண

கடாக்ஷபாதேந விலோக்ய ஹர்ஷாத் ।
க்ஷேமஸ்ய யோக³ஸ்ய விசாரபூர்வ-

மாநந்த³யாமாஸ நிதாந்தமஸ்மாந் ॥ 12॥
போ³த⁴சர்யா ।

ப்ரஸங்க³தோஸ்மாந்விநிநீஷுரேத ।
து³பஹ்வரே ப்ராஹ த³யார்த்³ரசேதா: ।

நைஸர்கி³கீ தஸ்ய ஹி போ³த⁴சர்யா
பரோபகாரவ்ரதிநோ மஹாந்த: ॥ 13॥

சாருசர்யா

ந ஜாதிரேஷா வ்யவஹாரஹேது-

ரித³ம் கு³ருத்வம் ந ச ஶிஷ்யதா வா ।
ஹிதோபதே³ஷ்ட்ட்த்வப²லம் கு³ருத்வம்

கு³ரூக்திவிஶ்வாஸப²லா ஹி ஶிஷ்யதா ॥ 14॥
ஸம்ஸேவிதா ஸத்³கு³ருகல்பவல்லீ

ப²லத்யவஶ்யம் சதுர: புமர்தா²ந் ।
காமாந் ப்ரது³க்³தே⁴ கு³ருவர்யஸூக்தி-
ரதீந்த்³ரியார்தா²வக³தௌ ப்ரமாணம் ॥ 15॥

ஸுக²ப்⁴ரமாதை³ஹிககர்மஜாலம்
தநோதி வித்³வாநபி து:³க²ஹேதும் ।

நிர்வேத³மாயாதி ந சைவ லோகோ
மோஹோ மஹீயாந் விகரோதி பும்ஸ: ॥ 16॥

அஸக்தசித்தோ விஷயேஷு நித்யம்
த⁴ர்மாஶ்ரமாசாரவிதூ⁴தபாப: ।

பராத்பரம் ஶங்கரமர்சயம்ஶ்ச
புநாதி லோகம் லப⁴தே ச மோக்ஷம் ॥ 17॥

விசாரபூர்வ விஷயேஷு வித்³வாந்
தோ³ஷாநுஷங்க³ம் மநஸா விபா⁴வ்ய ।

ஶநைர்விரக்திம் ப்ரதிபத்³ய ஶாந்த:
புமர்த²லாபா⁴ய யதேத பூ⁴மௌ ॥ 18॥

தே³ஹேந்த்³ரியப்ராணமநோமுகே²ஷு
ந சாத்மதா யேஷு மமத்வபு³த்³த்⁴யா ।

து³ஷ்டோ ஹி லோகே வ்யவஹார ஏஷ
கிம் ச ப்ரஸித்³தே⁴ர்ந விவித்ஸிகா ஸ்யாத் ॥ 19॥

ஏப்⁴யோ விபி⁴ந்நாத்மவிசாரயோகா³-
த்³விஶிஷ்யதே மர்த்யஜநி: பஶுப்⁴ய: ।

அபாரஸம்ஸாரமஹாப்³தி⁴மக்³நோ
ந சைவ தச்சேதயதே ஜநோऽயம் ॥ 20॥

அநேகஜந்மார்ஜிதமோஹபங்கோ

சாருசர்யா

ந சைகதா³ யத்³யபி ஶுத்³தி⁴மேதி ।
கு³ரூபதே³ஶாமலவாரிதௌ⁴தோ

விஶுத்⁴யதி ப்ராக்தநபுண்யயோகா³த் ॥ 21॥
ஜாநீம: கலிதோ³ஷேண மித்²யாத்³ரு’ஷ்டிஹதா த்³விஜா: ।
ஆத்மஶ்ரேயாம்ஸி நேக்ஷந்தே குதர்கஹதபு³த்³த⁴ய: ॥ 22॥
ப்ரஶஸ்ததீர்த²ஸஞ்ஜாதா அபி ராஜஸவ்ரு’த்தய: ।
தோ³ஷாகரப்ரணயிந:கைரவப்ரகரா இவ ॥ 23॥
பாரீணா:ஸர்வஶாஸ்த்ரேஷு து⁴ரீணா:ஸர்வகர்மஸு ।
அநாத்மநீநாஶ்சேஷ்டந்தே யதா²காலீநமாநஸா: ॥ 24॥
கத³த்⁴வநீநா நைவ ஸ்யுர்ப³ஹுப⁴ங்க³ப்⁴ரமா அபி ।
ஸாத⁴வோऽகா³த⁴ஹ்ரு’த³யா கு³ணரத்நௌக⁴ஸிந்த⁴வ: ॥ 25॥
ப்⁴ரமோல்லங்கி⁴தமர்யாதா³ நித்யமுத்பத²கா³மிந: ।
த⁴ர்மஸேதூந்விபி⁴ந்த³ந்தி குபூரா இவ து³ர்ஜநா: ॥ 26॥
ஸர்வஶாஸ்த்ரார்த²தத்த்வஜ்ஞா வயமேவேதி வாதி³ந: ।
ஸந்த்யாத்மநீநவிஜ்ஞாநகுஶலா து³ர்லபா⁴ பு⁴வி ॥ 27॥
இத³ம் து³ஷ்டமயம் தோ³ஷ இதி ஜல்பந்தி வாக்³மிந: ।
ஸ்வாஜ்ஞாநதோ³ஷவிஜ்ஞாநே கிம் ஸுப்தா: கிமு மூர்ச்சி²தா: ॥ 28॥
க²ல:ஸ்நிக்³தோ⁴ விகுருதே ப்ரக்ஷுப்³தோ⁴ பா³த⁴தே ப்⁴ரு’ஶம் ।
லாலிதோ லேடி⁴ ஶுநகோ த³ந்தைர்த³ஶதி கோபித: ॥ 29॥
ஸத்³பி: ⁴ ஸம்வாஸஶீலாநாம் ஸத்த்வம் ஸஞ்ஜாயதே ந்ரு’ணாம் ।
க⁴நஸாராநுஷங்கே³ண ஸுக³ந்தி⁴ ஸலிலம் ப⁴வேத் ॥ 30॥
அதீந்த்³ரியார்த²விஜ்ஞாநே கு³ருரேவ விலோசநம் ।
யேந ஹீநா ந பஶ்யந்தி ஜாத்யந்தா⁴ இவ த³ர்பணம் ॥ 31॥
ப்ராஜ்ஞோபஜ்ஞா:ஸதா³சாரா: ப்ராஜ்ஞா லோகஹிதேப்ஸவ: ।
ஹிதம் ச ஸர்வதா³ பத்²யம் பத்²யபோ⁴க்தா ந ஹீயதே ॥ 32॥
விசிகித்ஸா குதோ வர்ணாஶ்ரமத⁴ர்மே மஹீயஸி ।
ஆசாமம் யாசமாநஸ்ய குத: பாகவிசாரணா ॥ 33॥
ப²லாந்யநநுஸந்தா⁴ய ஶ்ரத்³தா⁴தே³யீ ப⁴வாது⁴நா ।

சாருசர்யா

கர்மாநுரூபப²லதோ³ ப⁴க³வாந்ந ஹி மத்ஸரீ ॥ 34॥
ப்ரவாஸஸுக²பாதே²யம் த்³ரவிணேநாத்ர லப்⁴யதே ।
பாரலௌகிகபாதே²யம் த⁴ர்மமூல்யேந ஸாத்⁴யதே ॥ 35॥
கத்யக்³ரஹீஷம் ஜந்மாநி ஸேத்ஸ்யந்தி கதி வா புர: ।
ஏஷாऽயவ்யயஸக்தஸ்ய திரோபூ⁴தா விசாரணா ॥ 36॥
ஸத்த்வஸௌஶீல்யபாரம்யபரிதுஷ்டோ ஜிதேந்த்³ரிய: ।
வரிவஸ்யாவிஶுத்³தா⁴த்மா சதுர்வர்க³ம் ஸமஶ்நுதே ॥ 37॥
பஞ்சயஜ்ஞபரா து³ஷ்டவிஷயேஷு க³தஸ்ப்ரு’ஹா: ।
பரமார்த²ம் விசிந்வாநா: ஶ்ரேய: பரமவாப்ஸ்யத² ॥ 38॥

க்ரியாசர்யா ।
ஆஸாயமித்த²ம் பரிபோ³த்⁴ய ஶிஷ்யாந்

விதி⁴த்ஸுரர்சாம் பரதே³வதாயா: ।
ஸ்நாத்வா விதா⁴யாஹ்நிகமாத³ரேண

ஶ்ரீசக்ரராஜஸ்ய ஸமீபமாப ॥ 39॥
ரத்நப்ரதீ³பாங்குரபா⁴ஸமாநே

ப்ரஸூநமாலாஸ்த்ரு’தரத்நபீடே² ।
நிதா⁴ய சக்ரேஶ்வரமர்சயித்வா

ஸ்தி²ராஸநோ ஜப்யமஸௌ ஜஜாப ॥ 40॥
சத்வாரி சக்ராணி ஶிவஸ்ய ஶக்தே:
பஞ்ச ப்ரபஞ்சஸ்தி²திஸாத⁴நாநி ।

தேஷாமபே⁴தே³ந விதா⁴ய பூஜா-
மாநர்ச பி³ந்தௌ³லலிதாபதா³ப்³ஜம் ॥ 41॥

ப்ரஸூநமந்த்ராக்ஷதது³க்³த⁴ஸேகை:
ஸௌரப்⁴யவிப்⁴ராஜிததூ⁴பதீ³பை: ।

மாத்ரஷ்டகாத்³யாவரணாந்தபூஜாம்
விதா⁴ய ஸந்தர்ப்ய ப³லிம் வ்யதாநீத் ॥ 42॥

க்ரு’த்வா சது:ஷஷ்ட்யுபசாரமந்த:
ப்ரஸாத்³ய தே³வீம் லலிதாம் ஹ்ரு’த³ப்³ஜே ।

மந்த்ரார்ணசக்ரேஶ்வரயோரபே⁴த³ம்

சாருசர்யா

ஸ்வாத்மந்யபே⁴த³ம் ச தயோநித³த்⁴யௌ ॥ 43॥
அநுஸவநமபீத்த²ம் ப⁴க்தியோகை³கக³ம்யாம்

விதி⁴விஹிதஸபர்யாசர்யயா சார்சயித்வா ।
ஹ்ரு’தி³ விநிஹிததே³வீபாத³பத்³மாநுஷங்கா³-
த்பரிக³தபரமாநந்த³சேதா ப³பூ⁴வ ॥ 44॥

கு³ணசர்யா ।
ஔத்பத்திகீ ஸுஜநதா த்³ரு’ட⁴ப⁴க்தியோகோ³
மாங்க³ல்யமார்ஜவமவிப்லுதநைஷ்டி²கத்வம் ।

ஸம்பா⁴விதா பு⁴வநஸம்வநநா கு³ணாஶ்ச
யோகே³ஶ்வரஸ்ய பு⁴வநே கிமஸாத்⁴யமஸ்தி ॥ 45॥
ப⁴க்திசர்யா ।

அர்சாவஸாநஸமயே ஹ்ரு’த³யே மஹேஶம்
த்⁴யாத்வா ப்ரமோத³ரஸபூரநிமக்³நசேதா: ।

ஆநந்த³பா³ஷ்பப⁴ரக³த்³க³த³ருத்³த⁴கண்டோ²
ப⁴க்திப்ரகர்ஷபுலகோத்³க³ மவ்ரு’த்திராஸ்தே ॥ 46॥

ஸமயசர்யா ।
துங்கா³தரங்க³ஶிஶிரீக்ரு’தஸைகதாந்த ।
ராவிஶ்ய ஶிஷ்யபரிமண்ட³லமத்⁴யவர்தீ ।

ஸம்ஶ்ராவயந்நிக³மமௌலிவிநிஶ்சிதார்த²ம்
காலம் வ்யநீநயத³ஸௌ யமிஸார்வபௌ⁴ம: ॥ 47॥
ப்ரஸாத³சர்யா ।

ஸ்வப்நாவபோ³த⁴ஸமயேஷு வசஸ்ஸவித்ரீ
தே³வீ நிஸ்ரு’ஷ்டநிகி²லார்த²ஸகீ²வ யஸ்ய ।

கர்தவ்யதாம் ஸமுபதி³ஶ்ய ஸதாம் ஹிதாய
ஸம்ஸாத⁴யாம் ஸுகரமாஸ சது:புமர்தா²ந் ॥ 48॥
ப்ரதிபா⁴சர்யா ।

த்³ரு’ஷ்டம் ஶ்ருதம் யத³பி கிஞ்சித³வஸ்து வஸ்து
காலே க³தேऽபி சிரஸம்ஸ்துதவத்³விதி³த்வா ।

ஸம்ஸ்மாரயத்யவிதத²ம் நிஜயோக³ஶக்த்யா
தத்ப்ராதிப⁴ம் நயநமந்யஜநைர்து³ராபம் ॥ 49॥

தா³நசர்யா ।
கல்பத்³ருமஸ்து ப⁴ஜதாமபி⁴வாஞ்சி²தாநி

து³க்³தே⁴ க்ரு’தாந்தப⁴யத³ர்ஶநநீரஸாநி ।
ஸோऽயம் ஸ்ம்ரு’தோ விதரதி ப்ரதிபீ⁴திஶூந்யா-
ந்யாநந்த³ஸம்ப்லவரஸோத்தரவைப⁴வாநி ॥ 50॥

ஜ்ஞாநசர்யா ।
ஸோபப்லவாந் விஷமயாந்விஷயாநுதீ³க்ஷ்ய

நித்யப்ரமோத³மநிவாரிதமப்ரமேயம் ।
ஸம்விந்மயம் கிமபி சிந்தயதி ப்ரகாம
மாத்⁴யாயதி ஸ்வயமபாஸ்தஸமஸ்தபே⁴த³ம் ॥ 52॥
விரக்திசர்யா ।

ஸுரவரப⁴வநே வா ரௌரவே வா க்வ வா ஸ்யா-
ஜ்ஜநிரிஹ ப⁴வத: கிம் த்யக்தஸர்வேஷணஸ்ய ।

ஹ்ரு’த³யகு³ருபதா³ப்³ஜம் சிந்தயந்நாத்மநீநம்
நிரவதி⁴கஸுகா²ப்³தௌ⁴ ஸாமரஸ்யம் ப்ரயாஹி ॥ 53॥

ஏதி⁴ஷீஷ்ட சிரம் ஶ்ரீமஜ்ஜக³த்³கு³ருருதா³ரதீ: ⁴ ।
ஏதி⁴ஷீரந் ஜநா:ஸர்வே தத்பாத³யுக³ளாஶ்ரயா: ॥ 54॥
அஸ்தி கர்ணாடேஷு ப்ரவர்ஷுகாம்போ⁴த⁴ரமாலாமேது³ரநபோ⁴விபா⁴க:³„
விவிதௌ⁴ஷத⁴லதாஸந்தாநப³ஹுலாரண்யபரிவ்ரு’தப்ராந்தர:,ஸர்வஸம்பந்நி-
கேதநம், ஶாத்³வல:, பங்கிலோऽநூபவாந், வ்ரீஹிபாலித:, ஶ‍்ரு’ங்க³கி³ரி-
ஸம்ஜ்ஞிதோ பு⁴வோ விபா⁴க:³ । யஶ்ச நிதராம் ப்ரணியத்யந்தராத்மாநம்,
ஸம்பந்நஸஸ்யதயா, நிஸர்க³ருசிரதயா, ப்ரஶாந்தபாவநதயா, ஜந்ம-
பூ⁴மிதயா துங்க³ப⁴த்³ராயா:, ப்ரஶாந்தநிகேதநதயா விபா⁴ண்ட³காதி³-
மஹாமுநீநாம், க்ரீடா³கா³ரதயா ஶ்ரீஶாரதா³விலாஸாநாம், கோஶ-

ப⁴வநதயா ப்ரக்ரு’திஸௌந்த³ர்யாணாம் । யஸ்மிந்நாஜாநபாவநே, நிர்வைரப்ர-
ஶாந்ததபோவநே,ஶ்ரீமச்ச²ங்கரப⁴க³வத்பாத³ப்ரதிஷ்டா²பிதாத்³வைதவ்யாக்²யா-
நஸிம்ஹாஸநமாதி⁴திஷ்ட²ந் ஸுமஸமயஸமுதீ³யமாநகுஸுமாவலீ-

ஸ்யந்த³மாநமரந்த³தா⁴ராதோ⁴ரணீமது⁴ரிமாத⁴ரீகரணசணவாக்³வைப⁴வ:,

நிகி²லாவநீபாலமகுடதடரத்நநீராஜிதசரணயுக³ள:, நிர்மர்யா-
தா³திப்ரவ்ரு’த்³த⁴து³ர்மதது³ர்மநாயமாநஸஜ்ஜநஶர்மநிர்மாணகார்மண:,நைஸ-

ர்கி³கதயாநுக்³ரு’ஹீதஸகலலோக:, நிக³மோத்³த⁴ரணத்⁴ரு’தமத்ஸ்யரூபஹரி-

ரிவ ஸங்க்³ரு’ஹீதஸத்யவ்ரத:, ராகாஶஶாங்க இவ ஸுதாராதிதுல்யரூப:,
வஸந்தஸமய இவ ஸுமஹிதவிப்ரஸவோல்லாஸநபடு:, பா³த³ராயண இவ
ப்ரதிபாதி³தத⁴ர்மவிஜய:, ஶதக்ரதுரிவ பரிசிதஶதகோடிப்ரஶமி-

தஸத்ப்ரதிபக்ஷவிவாத:³, ராஜகோஶக்³ரு’ஹா இவ தீ³நாராதிபோஷண-

குஶல:, ரத்நப்ரதீ³ப இவாநாத்³த்³ரு’தவிஷய ஸ்நேஹ:, ச²ந்தோ³விசிதிரிவ
யதிக³ணகு³ணரஞ்ஜித:, நடராஜ இவ ஸந்த்⁴யாப்⁴ரபடஸம்வீததநு:,
க்³ரீஷ்மஸமய இவ புரோவிராஜிதாஷாட: ⁴,ஶைலஸுதாப்ரணயவிலாஸ
இவ கரவித்⁴ரு’தருத்³ராக்ஷ:, மஹாராஜப⁴வநமிவ மஹாவிபூ⁴திபூ⁴-
ஷித:, பரித்யக்தஸர்வாஶாவிக்³ரஹோऽபி ஸமாஶ்ரிதத³க்ஷிணாஶாவி-
க்³ரஹ:, வீதாகி²லத்ரு’ஷ்ணோऽபி கு³ணிக³ணார்ஜநைகதாநத்ரு’ஷ்ண:, வா-
க்³மிப்ரவரோऽபி பரபரீவாதை³ட³மூக:,அபாரஸாரஸ்வதவாராந்நிதி⁴-
ரபி ப்⁴ரமப⁴ங்க³ரஹித:, கோ³ப்தா த⁴ர்மகோஶஸ்ய,ஆதா⁴ர: ஶாஸ்த்ரஸம்-
ததே:, நிவாஸோ வாத்ஸல்யஸ்ய, விஹாரபூ⁴மிர்கு³ணக³ணஸ்ய,குலப⁴-
வநம் ப்ரதிபா⁴யா:, க்ரீடா³கா³ர: ஸௌஜந்யஸ்ய, ஏகாஶ்ரய: ஶாரதா³-
ம்பா³ப்ரஸாதா³நுக்³ரஹஸ்ய,
ஶ்ரீமஜ்ஜக³த்³கு³ருபட்டப⁴த்³ரஶ்ரீமச்சந்த்³ரஶேக²ரபா⁴ரதீ
விஜயதாம் த⁴ராதலே ॥
ஆ ஸப்தவிம்ஶபரிவத்ஸரமூர்ஜிதஶ்ரீ-

ர்வ்யாக்²யாநப⁴த்³ரருசிராஸநமாஸ்தி²த:ஸந் ।
ஆம்நாயமௌலிபரதத்த்வமபீபலப்³த:⁴

ஶ்ரீசந்த்³ரஶேக²ரகு³ருர்ஜயதாச்சிராய ॥
அதீ⁴தி:ஸாஹிதீ யஸ்ய விநேதா ஶ்ரீஜக³த்³கு³ரு: ।
ஸுப்³ரஹ்மண்யஸ்ய க்ரு’திஷு சாருசர்யா ப்ரஸாதி⁴தா ॥
இதி ஶிவமோக்³கா³நக³ரஸ்த² பண்டி³த ஸுப்³ரஹ்மண்யஶாஸ்த்ரிணா விரசிதா
சாருசர்யா ஸமாப்தா ।
(மைஸூர்-ஸம்ஸ்தா²ந ஶிவமோக்³கா³நக³ரஸ்த² பண்டி³த ஸுப்³ரஹ்மண்ய-
ஶாஸ்த்ரிணா விரசிதா)
(Author: Brahmasri Pandit Subrahmanya Sastri, Shimoga, Mysore.)

In a poeM of fifty-four verses, the daily life of His Holiness

Sri Chandrasekhara Bharati is described. Emphasis is laid on

the catholicity of the Master who is ever ready to advise and

8 sanskritdocuments.org



சாருசர்யா

teach all those who are sincere in their quest, irrespective

of their personal attachments to particular religions or creeds.

